
꧋ꦱꦭꦃꦱꦠꦸꦁꦒꦶꦭ꧀ꦭꦶꦁꦩꦱ꧀ꦏꦥꦼꦒꦩ꧀ꦧꦂꦲꦶꦝꦸꦥ꧀ꦲꦶꦁꦄꦩꦼꦫꦶꦏꦃꦲꦥꦿꦗꦁꦗꦶꦝꦠꦼꦁ Charlie Chaplin ꦱꦸꦩꦼꦢꦾꦱꦸꦏꦲꦺꦥꦃꦲꦤ꧀ꦩ 1 ꦪꦸꦠꦫꦸꦥꦶꦪꦃ꧈ꦩꦤꦮꦶꦥꦶꦪꦩ꧀ꦧꦏ꧀ꦏꦶꦥꦸꦤ꧀ꦱꦒꦃꦲꦶꦤ꧀ꦲꦶꦁꦒꦩ꧀ꦧꦂꦕꦕꦃꦲꦶꦥꦸꦤ꧀ 8 ꦲꦶꦗꦶꦱꦂꦠꦱꦊꦧꦼꦠ꧀ꦠꦶꦥꦸꦤ꧀ 18 ꦮꦸꦭꦤ꧀ꦫꦩ꧀ꦥꦸꦁ꧉ꦲꦤꦔꦶꦁꦫꦩ꧀ꦥꦸꦁꦔꦶꦥꦸꦤ꧀ꦒꦩ꧀ꦧꦂ 8 ꦮꦲꦸꦧꦺꦴꦠꦼꦤ꧀ꦱꦊꦧꦼꦠ꧀ꦠꦶꦥꦸꦤ꧀ 18 ꦮꦸꦭꦤ꧀꧈ꦩꦭꦃꦔꦤ꧀ꦠꦺꦴꦱ꧀ 5 ꦠꦲꦸꦤ꧀꧉ꦢꦺꦴꦱ꧀ꦏꦭꦥꦸꦤꦶꦏ Charlie ꦧꦺꦴꦠꦼꦤ꧀ꦲꦔꦺꦔꦼꦠ꧀ꦠꦶꦮꦼꦏ꧀ꦢꦭ꧀ꦲꦶꦁꦏꦁꦏꦧꦸꦕꦭ꧀꧈ꦥꦸꦤꦥꦩꦭꦶꦃꦧꦺꦴꦠꦼꦤ꧀ꦲꦔꦺꦔꦼꦠ꧀ꦠꦶꦝꦠꦼꦁꦱꦸꦢꦤꦶꦁꦥꦩꦼꦢꦭ꧀ꦭꦶꦥꦸꦤ꧀ꦲꦂꦠ꧉ꦲꦶꦁꦏꦁꦢꦶꦥꦸꦤ꧀ꦥꦼꦤ꧀ꦢꦼꦁꦔꦼꦩꦸꦁꦔꦏꦼꦤ꧀ꦱꦲꦼꦤꦶꦁꦒꦩ꧀ꦧꦂꦲꦶꦁꦠꦼꦩ꧀ꦧꦼ꧉ꦲꦱꦿꦶꦁꦱꦔꦼꦠ꧀ꦭꦭꦩ꧀ꦥꦃꦲꦤ꧀ꦱꦠꦸꦁꦒꦭ꧀ꦥꦸꦤꦶꦏꦏꦒꦩ꧀ꦧꦂꦔꦤ꧀ꦠꦺꦴꦱ꧀ꦏꦥꦶꦁ 30 ꦲꦸꦠꦮꦶꦭꦁꦏꦸꦁ꧉ꦥꦸꦁꦏꦱ꧀ꦱꦤ꧀ꦤꦶꦥꦸꦤ꧀ꦲꦶꦁꦏꦁꦏꦥꦶꦭꦶꦃꦤꦩꦸꦁꦒꦩ꧀ꦧꦂꦱꦠꦸꦁꦒꦭ꧀꧈ꦥꦶꦤ꧀ꦠꦼꦤ꧀ꦏꦼꦩꦮꦺꦴꦤ꧀ꦲꦂꦠꦲꦶꦁꦏꦁꦏꦧꦸꦕꦭ꧀ꦠꦤ꧀ꦥꦒꦸꦤ꧈ꦥꦫꦩꦲꦺꦴꦱ꧀ꦠꦼꦩ꧀ꦠꦸꦤꦶꦥꦸꦤ꧀ꦱꦒꦼꦢ꧀ꦲꦩꦁꦒꦭꦶꦃꦥꦶꦪꦩ꧀ꦧꦏ꧀꧉ꦲꦤꦔꦶꦁꦱꦉꦁꦒꦩ꧀ꦧꦂ 8 ꦏꦱ꧀ꦧꦸꦠ꧀ꦔꦶꦁꦒꦶꦭ꧀ꦮꦲꦸꦫꦩ꧀ꦥꦸꦁ꧈ꦤꦩꦤꦶꦥꦸꦤ꧀ Charlie Chaplin ꦲꦶꦁꦢꦺꦴꦚꦒꦩ꧀ꦧꦂꦲꦶꦝꦸꦥ꧀ꦲꦶꦁꦒꦶꦃꦱꦪꦩꦶꦤ꧀ꦝꦏ꧀ꦏꦱꦸꦮꦸꦂ꧈ꦲꦤ꧀ꦠꦮꦶꦱ꧀ꦒꦩ꧀ꦧꦂꦒꦩ꧀ꦧꦂ 8 ꦮꦲꦸ꧈ꦲꦶꦁꦏꦁꦥꦤ꧀ꦠꦼꦱ꧀ꦏꦕꦫꦶꦪꦺꦴꦱ꧀ꦱꦏꦼꦤ꧀ꦲꦶꦁꦔꦿꦶꦏꦶꦲꦶꦁꦒꦶꦃꦥꦸꦤꦶꦏ꧇ꦕꦫꦶꦪꦺꦴꦱ꧀ꦒꦼꦱꦁꦚꦫꦱꦒꦮꦺꦴꦤ꧀꧈ꦕꦫꦶꦪꦺꦴꦱ꧀ꦏꦼꦏꦼꦱꦃꦲꦤ꧀ꦱꦢꦶꦤ꧀ꦠꦼꦤ꧀꧈ꦭꦤ꧀ꦕꦫꦶꦪꦺꦴꦱ꧀ꦭꦉꦲꦶꦁꦏꦁꦭꦸꦕꦸ꧉

